
Idazkaritza 

Esp.kodea: 2021CPOB0005

Gaia: ARRASATEKO HIRIGUNE 
HISTORIKOAN ZUNTZ OPTIKOAREN SAREA 
HEDATZEKO OBRA
Hasiera eguna: 2021/10/15

Kodea H21/01006 Udala ARRASATE/MONDRAGON
Data 2021/aza./16 CUDO 000.0055.AAAAMLFM.S.m643
URL https://uzt.gipuzkoa.eus/PortalV/r/eu/55/AAAAMLFMS.m643

Dokumentu honen baliotasuna egiaztatzeko hurrengo Web-an sarbideratu zaitez edo QR irudia irakurri ezazu

ZIURTAGIRIA

Ana Belen Hidalgo Corral andrea, ARRASATEKO UDAL AGURGARRIKO 
IDAZKARIA

NEUK ZIURTATUA:

Tokiko Gobernu Batzarrak, 2021eko azaroaren 11n egindako bilkuran, Alkatetzak emandako 
eskurantzen eskuordetzearen arabera, besteak beste, akordio hau hartu zuen:

“Ontzat ematea Arrasteko Alde Zaharrean zuntz optikoaren sarea zabaltzeko proiektua eta 
agiriak, proiektuan jasotako lanak gauzatzeko kontratazio prozedura arautuko dutenak 
(2021CPOB0005)

Puntu honen inguruan idazkariak eta kontuhartzaileak ohartarazi dute, proiektu baten oinarria duen 
kontratu bat izanda, proiektuak ez duela zehazten zeintzuk diren egin behar diren lanak ez baitu jasotzen 
planotan lanen kokalekua. Bestalde, plegu teknikoetan bai jasotzen dela atarien kopurua eta deigarria 
suertatzen da ez egotea jasota proiektuan, memorian, aurrekontuan edo planoetan. Azkenik, administrazio 
klausula berezien pleguen esleipen irizpideetan, 19 puntu ematen zaizkio txosten teknikoaren azterketari, 
”proiektu teknikoaren azterketa, proiektua egiaztatzeko, zehaztuta esku hartze bakoitzean zer jarduketa garatu behar den, 
batez ere neurketak eta dimentsioak,…”,. Proiektuaren zehaztasun eza ikusita nekez egin ahal da eskatutako 
azterketa eta egiaztatzea eskuhartze bakoitzean zer jarduketa garatu behar den konprobatzea. 

Tokiko Gobernu Batzarrak, aho batez, Hirigintza, Ingurumen eta Mugikortasun Batzordearen 
ondoko diktamena onetsi eta akordio mailara jasotzen du:

“Arrasateko Alde Zaharrean zuntz optikoaren sarea zabaltzeko proiektua aurkeztu da, Udalaren 
Zerbitzu Teknikoek idatzitakoa.

Bestalde, proiektuari dagozkion obrak egitea, Prozedura Irekia bidez, adjudikatzeko, 
Administrazio Klausula Berezien eta Teknikoen Agiriak aurkeztu dira eta lan horien kontrataziorako 
jarraitzen ari den espedientearen berri eman da. 

Proiektua aztertu ondoren, eta aurrekoa ikusirik, Hirigintza, Ingurumen eta Mugikortasuneko 
batzordeak hauxe proposatu du:

I.- Ontzat ematea Arrasateko Alde Zaharrean zuntz optikoaren sarea zabaltzeko proiektua.

II.- Onartzea proiektu horri dagozkion obrak egiteko prozedura irekia bidez adjudikatzeko 
espedientea eta baita kontratua arautuko duten Administrazio Klausula Berezien eta Teknikoen 
Agiriak ere.

Kontratuaren ezaugarri nagusiak hauek dira:

o Xedea: ARRASATEN HIRIGUNE HISTORIKOAN ZUNTZ OPTIKOAREN SAREA 
HEDATZEKO     dagozkion obrak egitea.

o Kontratu mota: Obrak. 

o Prozedura: Irekia, esleipen irizpide anitzak erabiliz.

o Aurrekontua: 234.978,82 € BEZ sartu gabe ( 284.324,37 € BEZ barne) 

o Egiteko epea: 2 urte (Esku-hartze bakoitzerako gehieneko epea 2 hilabete).

o Prezioak berraztertzea: Ez dagokio.

III.- Azaroaren 8ko 9/2017 Legeak, Sektore Publikoko Kontratuenaren 117.2 artikuluan 
aurreikusitakoaren arabera, kontratu hau adjudikatuko da baldin eta kreditu egokia eta nahikoa badago, 
2022ko aurrekontuan kontratutik sortzen diren obligazioei aurre egiteko.

IV.- Adjudikazio prozedura irekitzea.”

Eta honela jasota gera dadin eta ondorio egokiak sor ditzan, ziurtagiri hau luzatu eta sinatzen 
dut, Alkateak agindu eta ontzat emanik, Arrasaten, 2021eko azaroaren 16an.

O.E.

Alkatea

